
КОДЕКСИ ОДОБИ  
ДОНИШГОЊИ МИЛЛИИ ТОЉИКИТСОН 

 
Кодекси одоби Донишгоњи миллии Тољикистон (минбаъд – Кодекси 

одоб) аз маљмўи меъёрњо, принсипњо ва ќоидањои рафтор иборат буда, 
хислати ахлоќии фаъолияти касбии омўзгорон, кормандон ва 
муњассилинро таљассум менамояд ва аз санадњои меъёрии њуќуќии 
Љумњурии Тољикистон, арзишњои эътирофшудаи ахлоќї ва талаботи 
маънавии љомеа бармеояд. Кодекси одоб - ин маљмўи фаъолияти 
кормандон, омўзгорон ва муњассилин мебошад, ки меъёрњои ахлоќии 
фаъолияти хизматї, муносибату рафтор ва њисси масъулиятшиносии 
ѓайрихизматии онњоро танзим намуда, аз меъёрњои њуќуќї ва ахлоќї, ки 
дар асоси он фаъолияти хизматї ва ѓайрихизматии кормандон, 
омўзгорон ва муњассилин ба роњ монда мешавад, иборат мебошад. 
Кодекси одоб бо маќсади дар сатњи баланд ба роњ мондани фаъолияти 
касбї ва ѓайрикасбии кормандон, омўзгорон ва муњассилин, расидан ба 
њадафњои ДМТ, дар сатњи дахлдор ба роњ мондани хизматрасонї ба 
мурољиаткунандагон, баланд бардоштани эътибор ва нуфузи ДМТ дар 
љомеа, пешгирї ва аз байн бурдани омилњои ба коррупсия 
мусоидаткунанда, мустањкам намудани нуфузи ДМТ дар арсаи 
байналмилалї ќабул гардидааст.  

 
I. МУЌАРРАРОТИ УМУМЇ 

1. Тибќи талаботи Кодекси одоб кормандон, омўзгорон ва 
муњассилини Донишгоњи миллии Тољикистон фаъолияти худро дар асоси 
Конститутсияи Љумњурии Тољикистон, Кодекси одоби хизматчии 
давлатии Љумњурии Тољикистон, Ќонуни Љумњурии Тољикистон «Дар 
бораи маориф», Ќонуни Љумњурии Тољикистон «Дар бораи тањсилоти 
олии касбї ва тањсилоти касбии баъд аз муассисаи олии таълимї», 
Ќонуни Љумњурии Тољикистон «Дар бораи танзими анъана ва љашну 
маросим дар Љумњурии Тољикистон», Ќонуни Љумњурии Тољикистон 
«Дар бораи масъулияти падару модар дар таълиму тарбияи фарзанд», 
ќонунњо, фармонњои Президенти Љумњурии Тољикистон, ќарорњои 
Њукумати Љумњурии Тољикистон, ќарорњои якљояи Маљлиси миллї ва 
Маљлиси намояндагони Маљлиси Олии Љумњурии Тољикистон, ќарорњои 
Маљлиси миллии Маљлиси Олии Љумњурии Тољикистон, ќарорњои 
Маљлиси намояндагони Маљлиси Олии Љумњурии Тољикистон, дигар 
санадњои меъёрии њуќуќии Љумњурии Тољикистон, санадњои њуќуќии 
байналмилалие, ки Љумњурии Тољикистон онњоро эътироф намудааст, 

фармоишњои вазири маориф ва илми Љумњурии Тољикистон, ќарорњои 
мушовараи Вазорати маориф ва илми Љумњурии Тољикистон, Оинномаи 
Донишгоњи миллии Тољикистон, Ќоидањои тартиботи дохилии мењнатии 
Донишгоњи миллии Тољикистон, фармоишњои ректори донишгоњ, 
ќарорњои Шўрои олимони донишгоњ ва меъёрњои фитрии аз тарафи 
љомеа эътирофшудаи ахлоќї ба роњ мемонанд.  

2. Кормандон, омўзгорон ва муњассилини Донишгоњи миллии 
Тољикистон вазифадоранд, ки њангоми адои вазифањои касбї њуќуќу 
озодињои инсон ва шањрвандонро, ки онњоро Конститутсияи Љумњурии 
Тољикистон, санадњои меъёрии њуќуќии амалкунандаи Љумњурии 
Тољикистон ва санадњои њуќуќии байналмилалии эътирофнамудаи 
Тољикистон њамчун арзиши олї эътироф намудааст, пос доранд.  

3. Кормандон, омўзгорон ва муњассилини Донишгоњи миллии 
Тољикистон бањри баланд бардоштани обрўю эътибори Донишгоњи 
миллии Тољикистон саъю кўшиш намуда, уњдадорињои касбї ва 
ѓайрикасбии худро содиќона ва бо њисси баланди масъулиятшиносї ба 
роњ монанд.  

4. Кормандон, омўзгорон ва муњассилини Донишгоњи миллии 
Тољикистон бояд эътибори фаъолияти худро дар соњаи касбї пос дошта, 
аз њама гуна зуњуроти номатлубе, ки метавонад боиси коњиши нуфузи 
Донишгоњи миллии Тољикистон мегардад, канораљўї намояд.  

5. Њангоми беасос айбдор намудани кормандон, омўзгорон ва 
муњассилини Донишгоњи миллии Тољикистон дар содир намудани 
љиноят ва дигар кирдорњои бадномкунанда, ў метавонад барои њифз ва 
нигоњ доштани шаъну эътибор ва маќому мартабаи худ ба маќомоти 
салоњиятдор мурољиат намояд.  

 
II. ЌОИДАЊОИ ОДОБИ КОРМАНДОН, ОМЎЗГОРОН ВА 

МУЊАССИЛИНИ ДОНИШГОЊИ МИЛЛИИ ТОЉИКИСТОН  
6. Кормандон, омўзгорон ва муњассилини Донишгоњи миллии 

Тољикистон њангоми иљрои уњдадорињои вазифавї ва берун аз доираи 
фаъолияти хизматиашон бояд:  

6.1. забони давлатиро донанд, ба забони адабии расмї озодона 
сухан гуфта тавонанд, дар фаъолияти касбиашон њуљљатнигориро дар 
асоси меъёрњои забони давлатї ба роњ монанд ва барои омўзиши 
забонњои хориљї (русї, англисї ва ѓайра) кўшиш намоянд;  

6.2. њамеша ба такмили малака ва мањорати касбии худ љањд намуда, 
донишњои зењнии худро барои иљрои вазифањои хизматиашон истифода 
баранд;  

6.3. аз муќаррароти умумии ќонунгузории соњаи маориф, 
низомномањо, дастурамалњо, ќоидањо ва дигар санадњои меъёрии хуќуќї 
бархурдор бошанд;  

6.4. барои пешгирї, ошкор ва бартараф намудани сабабу 
шароитњое, ки ба содир намудани њуќуќвайронкунї мусоидат 
намудаанд, инчунин дар руњияи масъулиятшиносї, риояи ќатъї ва иљрои 

даќиќу якхелаи ќонунњо тарбия намудани шањрвандон ва 
таълимгирандагон чорањо андешанд;  

6.5. кормандон, омўзгорон ва муњассилини Донишгоњи миллии 
Тољикистон содиќона ва бо њисси баланди масъулиятшиносї вазифањои 
худро иљро намуда, ба унвони баланди ин боргоњи илму маърифат иснод 
наоваранд;  

6.6. дар муошират бо мурољиаткунандагон, падару модарон, 
њамкасбон ва намояндагони дигар ташкилоту идорањо хушмуомила 
бошанд;  

6.7. аз гирифтани музди муќаррарнагардида (ба истиснои дастгирии 
молиявї ва маоши мансабї, ки аз љониби раёсати донишгоњ бо 
маќсадњои гуногун пардохт карда мешавад) барои иљрои уњдадорињои 
худ, чї дар шакли моддї (пул, туњфањо) ва чї дар шакли ѓайримоддї 
(хизматрасонињо) худдорї намоянд;  

6.8. мурољиатњои шањрвандонро сари ваќт ва дар муњлатњои 
муќарраргардида баррасї намуда, љињати иљрои талабу дархости онњо 
чорањои зарурї андешанд;  

6.9. аз иљрои амалиёте, ки дар он фаъолияти шаффофи ў метавонад 
зери шубња ќарор гирад, ваќте ки ба ин амалиёт пайвандони ў алоќаманд 
мебошанд ё њолатњое, ки бавосита ва ё бевосита оид ба натиљаи ин кор 
манфиатдор шуморидани ў боис мегарданд, худдорї намоянд.  

7. Кормандон, омўзгорони Донишгоњи миллии Тољикистон, ки дар 
мансаби роњбарикунандаи муассиса фаъолият менамоянд, њангоми 
интихоб ва љобаљогузории кадрњо ба зуњуроти мањалгарої ва таъини 
кадрњо аз рўи нишонањои садоќати шахсї роњ надињанд. 

 8. Дар баробари вазифаи асосї њамзамон ба иљрои дигар кори 
музднок (ба истиснои фаъолияти илмї, эљодї ва омўзгорї) машѓул 
нашаванд. 

 9. Пешнињоди њуљљатњо, баёнот ва маводе, ки ба мавзўи санљиш 
дахл надорад, талаб нанамоянд.  

10. Иттилоот ва маълумоти дар љараёни санљиши сохторњои тобеъ 
бадастовардаро бо маќсадњои шахсї ё ѓайрихизматї истифода набаранд 
ва пањн нанамоянд.  

11. Кормандон, омўзгорони Донишгоњи миллии Тољикистон дар 
сурати бо мурољиаткунанда доштани алоќаи хешу таборї ва ё бо хеши 
вай доштани муносибати молиявї, набояд вазифаи худро анљом дињанд.  

12. Дар њолати пайдо кардани маълумот дар бораи он ки њамкорони 
ў ё мурољиаткунандагон кирдори љиної ё хусусияти 
коррупсионидоштаро содир кардаанд ва ё содир карданианд, фавран ба 
роњбари бевоситаашон ва ё ба маќомоти дахлдор хабар дињанд.  

13. Дар ваќти муќарраргардида ба кор (ба дарс) њозир шаванд, дар 
корњои љамъиятї фаъолона иштирок кунанд ва интизоми мењнатро аз 
рўи меъёрњое, ки Кодекси мењнати Љумњурии Тољикистон ва Ќоидањои 
тартиботи дохилии мењнатии Донишгоњи миллии Тољикистон пешбинї 

намудаанд, амалї намоянд. Фарњанги истифодаи шабакаи 
умумиљањонии интернет, аз љумла, шабакањои иљтимоиро риоя намоянд. 

14. Кормандон, омўзгорони Донишгоњи миллии Тољикистон 
њангоми гузаронидани корњои назоратию санљишї ташаббускорона 
рафтор намуда, бањри дарёфти муваффаќиятњои нави таълимї-тарбиявї 
чорањо андешанд ва барои мукаммал намудани соњаи мазкур ба раёсати 
ДМТ пешнињод манзур намоянд.  

15.Тарзи либоспўшии худро тибќи Дастурамали муќарраргардида 
ба роњ монанд. 

16. Эњтироми омўзгорон, њамкорон, калонсолон, њамкасбон ва 
муњассилинро ба љо оваранд. 

 
III. ФАЪОЛИЯТИ ЃАЙРИКАСБИИ КОРМАНДОН, ОМЎЗГОРОН 
ВА МУЊАССИЛИНИ ДОНИШГОЊИ МИЛЛИИ ТОЉИКИСТОН 

17. Кормандон, омўзгорон ва муњассилини Донишгоњи миллии 
Тољикистон уњдадоранд:  

17.1. ќоидањои тартиботи дохилии мењнатии Донишгоњи миллии 
Тољикистонро рањнамои фаъолияти касбї ва љамъиятии худ ќарор дода, 
дар татбиќи амалии Ќонуни Љумњурии Тољикистон «Дар бораи 
масъулияти падару модар дар таълиму тарбияи фарзанд» сањмгузор 
бошанд;  

17.2. урфу одат ва анъанањои миллї ва анъанањои намояндагони 
халќу миллатњои гуногунеро, ки дар Љумњурии Тољикистон сукунат 
доранд, эњтиром намоянд, барои дўстї ва њамбастагии ин халќу 
миллатњо сањмгузор бошанд;  

17.3. њангоми гузаронидани тўй, анъана, љашн ва маъракањо 
талаботи Ќонуни Љумњурии Тољикистон «Дар бораи танзими анъана 
љашну маросим дар Љумњурии Тољикистон»-ро бо пуррагї риоя 
намоянд;  

17.4. берун аз адои вазифа аз мавќеи љойгиршавї ва мансаби 
хизматиашон сўистифода нанамоянд ва шахсони дигарро ба тањлука 
наандозанд;  

17.5. дар гирдињамої ва роњпаймоии ѓайриќонунї, ки боиси вайрон 
гардидани тартиботи љамъиятї мегардад, иштирок накунанд;  

17.5. фарзандон ва шогирдонашонро дар рўњияи инсондўстї, 
садоќат ба Ватан ва ба халќу миллат тарбия намуда, бањри дар сатњи 
дахлдор таълиму тарбия гирифтани онњо кўшиш намоянд.  

 
IV. МАСЪУЛИЯТИ КОРМАНДОН, ОМЎЗГОРОН ВА 

МУЊАССИЛИНИ ДОНИШГОЊИ МИЛЛИИ ТОЉИКИСТОН БАРОИ 
ВАЙРОН НАМУДАНИ ТАЛАБОТИ КОДЕКСИ ОДОБ 

18.Риояи номатлуби Кодекси одоб боиси дар тавсифномаи 
кормандон, омўзгорон ва муњассилини Донишгоњи миллии Тољикистон 
ќайд гардидани кирдори ў мегардад, ки њангоми аз аттестатсия 
гузаштан, додани дараљаи тахассусї, ба мукофотњои молиявї, соњавї, 

инчунин давлатї пешнињод намудан ва ба мансаби дигар гузаронидан ба 
инобат гирифта мешавад.  

19.Барои содир намудани кирдорњои интизомї, маъмурї ва љиноятї 
кормандон, омўзгорон ва муњассилини Донишгоњи миллии Тољикистон 
мувофиќи тартиби муќарраркардаи ќонунгузории Љумњурии Тољикистон 
ба љавобгарї кашида мешаванд.  

20.Дар сурати зарурат тибќи фармоиши ректори Донишгоњи миллии 
Тољикистон ба Кодекси одоб таѓйироту иловањо ворид карда мешавад. 
 


